ՀԻՄՆԱՎՈՐՈՒՄ

«ԳՈՒՅՔ ՀԵՏ ՎԵՐՑՆԵԼՈՒ ԵՎ ՀԱՆՁՆԵԼՈՒ (ԱՄՐԱՑՆԵԼՈՒ) ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և  իրավական ակտի ընդունման անհրաժեշտությունը
Արտակարգ իրավիճակների նախարարության Փրկարար ծառայության քաղաքացիական պաշտպանության վարչության քաղաքացիական պաշտպանության ուժերի հավաքական կենտրոնի հրշեջ-փրկարարական և ինժեներական ջոկատի հրատեխնիկական խմբերի գործառույթներից է սակրավորների կողմից հայտնաբերված պայթյունավտանգ առարկաներն ու սարքերը անվտանգ վայր տեղափոխելը և պայթեցման միջոցով ոչնչացնելը (վնասազերծելը), ինչպես նաև Հայաստանի Հանրապետության սողանքավտանգ և վտանգավոր տարածքներում պայթեցման եղանակով քարերի ու հողազանգվածի հարկադիր իջեցումը:
Լճկաձոր համայնքում առկա վտանգավոր քարաթափման տեղամասում պայթեցման ճանապարհով ստիպողական քարաթափման աշխատանքների իրականացման համար Հայաստանի Հանրապետության կառավարության  2020 թվականի հունվարի 30-ի N 98-Ա որոշմամբ Պաշտպանության նախարարությունից Արտակարգ իրավիճակների նախարարությանը հատկացվել է 200 կգ «Սահարա» տիպի մանրացված տրոտիլ և 140 հատ ԷԴՊ-ռ տիպի Էլեկտրոդետոնատոր, որոնք համապատասխան պահեստարանի բացակայության պատճառով Պաշտպանության նախարարությունից չի ստացվել։ Հաշվի առնելով, որ վտանգավոր քարաթափման տեղամասում իրականացվել է ձեռքով ստիպողական քարաթափման աշխատանքներ, նվազեցնելով քարաթափման վտանգը, ինչպես նաև այն հանգամանքը, որ ներկայումս պայթեցման միջոցով քարաթափման աշխատանքներ չի նախատեսվում, նպատակահարմար է նշված պայթուցիկ նյութերն ու միջոցները վերադարձնել Պաշտպանության նախարարությանը։
Ներկայումս Հայաստանի Հանրապետության կառավարության որոշմամբ ամրացված վերոնշյալ գույքը հաշվառված է Արտակարգ իրավիճակների նախարարության հաշվեկշռում և ի պահ է թողնված Պաշտպանության նախարարությունում (Արտակարգ իրավիճակների նախարարությունում համապատասխան պահեստարանի բացակայության պատճառով):
2. [bookmark: _GoBack] Առաջարկվող կարգավորման բնույթը
Սույն նախագծի ընդունմամբ նախատեսվում է Պաշտպանության նախարարությունից ստացված գույքը հետ վերցնել Արտակարգ իրավիճակների նախարարությունից և ամրակցել Պաշտպանության նախարարության հաշվեկշռին:
3. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Արտակարգ իրավիճակների նախարարության կողմից, մշակման գործընթացում այլ ինստիտուտներ և անձինք չեն ներգրավվել:
4. Ակնկալվող արդյունքը
Սույն որոշմամբ հնարավորություն կընձեռնվի Պաշտպանության նախարարությանը նշված պայթուցիկ նյութերն ու միջոցները օգտագործել այլ նպատակով։
5. Սույն որոշման նախագծի ընդունումն այլ իրավական ակտերում փոփոխություններ և       լրացումներ կատարելու անհրաժեշտություն չի առաջացնում:
6. Սույն որոշման նախագծի ընդունման կապակցությամբ Հայաստանի Հանրապետության պետական բյուջեում և պետական կառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում: 



